
	Ձեր 18.07.2025թ.-ի N ԱԱ/06.1/23362-2025 գրությամբ ներկայացված «Հայաստանի Հանրապետության 2025 թվականի պետական բյուջեի մասին օրենքում վերաբաշխում, փոփոխություն, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ հայտնում ենք հետևյալը.
Նախագծով նախատեսվում է ՀՀ 2025թ. պետական բյուջեի 1207 ծրագրի «11001. Սոցիալապես անապահով և հատուկ խմբերում ընդգրկվածներին բժշկական օգնության ծառայություններ» միջոցառման գծով հատկացված գումարներից նվազեցնել 36.2 մլն. դրամ՝ այն ուղղելով 1126 ծրագրի «11008. Առողջապահական ծրագրերի իրականացման գրասենյակի պահպանման ծախսեր» միջոցառմանը՝ ծրագրերի իրականացման գրասենյակի (այսուհետ՝ ԾԻԳ) աշխատավարձի և պարգևատրման ֆոնդի ավելացման նպատակով: 
Ըստ հիմնավորման՝ 2025թ.-ի ԾԻԳ-ի աշխատավարձի ֆոնդի ծախսերը հաշվարկվել են 20 հաստիքների համար: 2025թ. ընթացքում ԾԻԳ-ի կողմից իրականացվելու են Ասիական Զարգացման Բանկի կողմից ֆինանսավորվող «Առողջապահության որակի բարելավման» և Վերակառուցման ու Զարգացման Միջազգային Բանկի կողմից ֆինանսավորվող «Համընդհանուր առողջապահական ծածկույթի իրականացում» վարկային ծրագրերը, ինչպես նաև վերջինս մասնակցում է ՀՀ կառավարության 21.11.2021թ. «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշմամբ հաստատված գործունեության միջոցառումների իրականացմանը, որով էլ պայմանավորված է Նախագծով առաջարկվող աշխատավարձի բարձրացումը: 
Այս կապակցությամբ տեղեկացնում ենք, որ 2025թ.-ի պետական բյուջեի պլանավորման փուլում մարմնի կողմից շրջանառվում էր 20 հաստիքներն ավելացնելու ՀՀ կառավարության որոշման նախագիծ՝ մոտ 2 անգամ ավելի աշխատավարձի ֆոնդով,  առանց համապատասխան իրավական հիմքերի ապահովման։ ՀՀ ֆինանսների նախարարությունը 2025թ.-ի ԾԻԳ-ի աշխատավարձի ֆոնդի ծախսերի հաշվարկում ներառել է համալրվող հաստիքների թվաքանակը, սակայն վարձատրության չափի հաշվարկն իրականացվել է «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» ՀՀ օրենքով նախատեսված գործակիցներին համապատասխան:
Հարկ է նշել նաև, որ Նախագծի հիմնավորմամբ ներկայացված չեն վարձատրության հաշվարկման իրավական հիմքերը, ներկայացված չէ պարզաբանում առաջարկվող նվազեցումների և մինչև տարեվերջ լրացուցիչ պահանջի բացառման վերաբերյալ, ինչպես նաև ՀՀ կառավարության 27.12.2024թ. N 2060-Ն որոշմամբ հաստատված N 9 և 9.1 հավելվածներում արտացոլված չեն ոչ ֆինանսական ցուցանիշները:
Հաշվի առնելով վերոգրյալը՝ առաջարկում ենք Նախագիծը հանել շրջանառությունից և նվազեցվող գումարներն ուղղել ՀՀ կառավարության պահուստային ֆոնդ:
Միաժամանակ տեղեկացնում ենք, որ Նախագծով ներկայացված նվազեցումները հնարավոր չէ կատարել դրանում ներառված ծախսային միջոցառումների՝ պայմանագրային պարտավորություններով ծանրաբեռնվածության և համապատասխան կարգադրիչների կողմից պակասեցումները չկատարելու պատճառով։ 
	  
















  ՉԻ ԸՆԴՈՒՆՎԵԼ:
  Հաշվի առնելով ՀՀ կառավարության 21.11.2021թ. «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշման կատարման անհրաժեշտությունը, սույն նախագծով նախատեսվում է հատկացնել միջոցներ Առողջապահական ԾԻԳ-ի բնականոն գործունեությունը ապահովելու նպատակով: 
  Առողջապահական ԾԻԳ-ի աշխատավարձերի բարձրացում սույն որոշմամբ չի նախատեսվում, այլ ընդամենը ապահովվում է գործող աշխատավարձերով` տարեկան աշխատավարձի ֆոնդի ապահովում:






  



  ՉԻ ԸՆԴՈՒՆՎԵԼ:
 Ոչ ֆինանսական ցուցանիշների ավելացման կարիք առկա չէ, քանի որ հատկացվող միջոցները ուղղվելու են պահպանման ծախսերին` աշխատավարձային հոդվածին: Իսկ սահմանված արդյունքային ցուցանիշը տարեկան բյուջեի կատարողականը արտացոլող տոկոսային ցուցանիշ է, որի ավելացում չի նախատեսվում:
 ՉԻ ԸՆԴՈՒՆՎԵԼ: 
 Նվազեցումները կատարված են:

